ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

«____»___________2014թ.  N____-Ա
«ԹԵԹԵՎԱՐԴ ԿՈՆՑԵՌՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ԲԱԺՆԵՏՈՄՍԵՐԸ ԱՆՀԱՏՈՒՅՑ ՓՈԽԱՆՑԵԼՈՒ ՄԱՍԻՆ

Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 37-րդ հոդվածի 3-րդ մասի երկրորդ պարբերությամբ՝ Հայաստանի Հանրապետության կառավարությունը   ո ր ո շ ու մ  է.

  1. «Թեթևարդ կոնցեռն» փակ բաժնետիրական ընկերության 19.4 տոկոս պետական բաժնետոմսերը անհատույց սեփականության իրավունքով փոխանցել «Թեթևարդ կոնցեռն» փակ բաժնետիրական ընկերությանը:

 2. Հայաստանի Հանրապետության էկոնոմիկայի նախարարին` ապահովել ընկերության 19.4 տոկոս պետական բաժնետոմսերի անհատույց սեփականության իրավունքով փոխանցման պայմանագրի կնքումը՝ օրենսդրությամբ սահմանված կարգով:
ՀԻՄՆԱՎՈՐՈՒՄ

«Թեթևարդ կոնցեռն» փակ բաժնետիրական ընկերությունը պետական գրանցում ստացել է 1999թ. մայիսի 4-ին` 3600.0 հազար դրամ կանոնադրական կապիտալով: Ընկերության հիմնադիրներ են հանդիսանում թվով 22 իրավաբանական և ֆիզիկական անձինք` այդ թվում ՀՀ արդյունաբերության և առևտրի նախարարությունը 19.4 տոկոս բաժնեմասով: Նախարարության 26.03.1999թ. N 53 հրամանի համաձայն նախարարությունը ընկերության կանոնադրական կապիտալին պետք է մասնակցեր 1.3 հազար ԱՄՆ դոլարին համարժեք դրամի չափով գույքով, սակայն նախարարության կողմից նշված ներդրումը փաստացի չի կատարվել:

Համաձայն ընկերության կանոնադրության 13-րդ հոդվածի, եթե սահմանված ժամկետներում բաժնետոմսերի լրիվ արժեքի վճարումը չի կատարվել, ապա բաժնետոմսերը փոխանցվում են ընկերության տրամադրության տակ և դրանց արժեքը ժամանակին չվճարած բաժնետերերը զրկվում են բաժնետոմսերի նկատմամբ սեփականության իրավունքից: Այդ բաժնետոմսերը պետք է իրացվեն ընկերության կողմից՝ դրանք ընկերությանը փոխանցելու պահից մեկ տարվա ժամկետում: Հակառակ դեպքում ընկերության բաժնետերերի ընդհանուր ժողովը պետք է որոշում ընդունի նշված բաժնետոմսերի մարման ճանապարհով ընկերության կանոնադրական կապիտալի փոքրացման մասին:

Նկատի ունենալով այն հանգամանքը, որ ընկերության կանոնադրական կապիտալում պետական բաժնեմասի դիմաց վճարում չի կատարվել և ընկերությունը ստեղծման օրվանից գործունեություն չի իրականացրել, նպատակահարմար է 19.4 տոկոս պետական բաժնետոմսերը անհատույց, սեփականության իրավունքով փոխանցել ընկերությանը:

««ԹԵԹԵՎԱՐԴ ԿՈՆՑԵՌՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ԲԱԺՆԵՏՈՄՍԵՐԸ ԱՆՀԱՏՈՒՅՑ ՓՈԽԱՆՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

««Թեթեվարդ կոնցեռն» փակ բաժնետիրական ընկերության պետական բաժնետոմսերը անհատույց փոխանցելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չկա:

««ԹԵԹԵՎԱՐԴ ԿՈՆՑԵՌՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ԲԱԺՆԵՏՈՄՍԵՐԸ ԱՆՀԱՏՈՒՅՑ ՓՈԽԱՆՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


««Թեթեվարդ կոնցեռն» փակ բաժնետիրական ընկերության պետական բաժնետոմսերը անհատույց փոխանցելու մասին» ՀՀ կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների էական ավելացում կամ նվազեցում չի նախատեսվում:

